SAQAF IQATTAR

Ta’> AMANTE BUONTEMPO

Qattar, ja ilma tas-saqaf,
qattar bil-lejl u bin-nhar:
xbieha ta’ demmi i waqgaf
jara m'nejn niezel l-imrar.

Kompli qattarli bla heda
l-ghajta ta’ hsejjes ir-ruh;
tambar fuq rasi bhal xehda
l-ghasel ta’ nixfet id-dmugh.

Mieghek smajt jonfoh madwari,
(l-aqwa tar-rwiefen, is-skiet:
mieghek rajt tnemnem fix-xaghri
lehha ta’ hajja li nfniet.

Smajiek thabbarli tal-glieda
l-ahhar taqtigha fil-qrib:
rajtek twassalli tax-xhieda -
kitbet is-sewwa habib.

Tnixxi mal-ilma 1i jqattar,
smajt il-hurhara tal-qerq,
halli kif nibda nitmattar,
nifthem l-imghoddi mill-gherq.

Xejn m’huwa mghallem tal-hajja
dagsek, ja qatra li tmut;
hadd m’hu rebbieh fuq it-tbajja’
bhalek, ja ilma tal-bjut.

Inti ghallimtni nistenna
l-ghana tat-telfa tal-hin:
inti saqqejtli tal-Genna
xitel it-tama li tnin.

X’jiswa li tiskot u tiegaf,

meta trid tqattar mill-gdid?!
Bhalek, bil-gieghda jew wieqaf,
naqdi bis-sahha w marid! .

Bhalek kull naqra ta’ tjieba
timla sax-xifer barmil:

filli jitbattal go giebja,

filli jinhela {’hasil.

Imma bil-hoss ta’ kull qatra:
jikxef mohbietu kull Zmien;
w inti stampajtli fis-satra ~
l-isem 1i juri min jien.

Fhimt tul il-lejl i qattartli,
ilma tas-saqaf gerrej,

Iinti bi kliemek bassartli

x’rebha nistenna f'li gej.

